Монгол Улсын Их Хурлын 2011 оны хаврын ээлжит чуулганы Хууль зүйн байнгын хорооны 6 дугаар сарын 14-ний өдөр /Мягмар гариг/-ийн хуралдаан 15 цаг 30 минутад Төрийн ордны “В” танхимд эхлэв.


Байнгын хорооны дарга, УИХ-ын гишүүн Д.Одбаяр ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 20 гишүүнээс 13 гишүүн ирж, 65.0 хувийн ирцтэй байв. Үүнд:
Чөлөөтэй: Л.Болд, С.Баяр, Ч.Сайханбилэг, С.Эрдэнэ
Өвчтэй: Ж.Сүхбаатар
Тасалсан: Х.Баттулга, Ж.Энхбаяр

Нэг.Эрүүгийн хуульд нэмэлт оруулах тухай, Эд хөрөнгө өмчлөх эрх, түүнтэй холбоотой Эд хөрөнгийн бусад эрхийн улсын бүртгэлийн тухай хуульд нэмэлт оруулах тухай хуулийн төслүүд /Зээлийн мэдээллийн тухай хуулийн төслийн хамт өргөн мэдүүлсэн, анхны хэлэлцүүлэг/
Хэлэлцэж буй асуудалтай холбогдуулан УИХ-ын Хууль зүйн байнгын хорооны зөвлөх С.Энхбаяр, референт Б.Хонгорзул нар байлцав.

Уг хуулийн төслийн талаар УИХ-ын гишүүн Ц.Мөнх-Оргил ажлын хэсгийг төлөөлж танилцуулга хийв.


Танилцуулгатай холбогдуулан УИХ-ын гишүүдээс асуулт, санал гараагүй болно.

Д.Одбаяр:-Зээлийн мэдээллийн тухай хуулийн төслийн  хамт өргөн мэдүүлсэн Эрүүгийн хуульд нэмэлт оруулах тухай хуулийн төслийг төсөл санаачлагчид нь буцаах нь зүйтэй гэсэн саналыг дэмжиж байгаа гишүүд гараа өргөнө үү.

Зөвшөөрсөн

8

Татгалзсан

3

Бүгд


11

Гишүүдийн олонхийн саналаар дэмжигдлээ.

Зээлийн мэдээллийн тухай хуулийн төслийн  хамт өргөн мэдүүлсэн Эд хөрөнгө өмчлөх эрх, түүнтэй холбоотой эд хөрөнгийн бусад эрхийн улсын бүртгэлийн тухай хуульд нэмэлт оруулах тухай хуулийн төслийг дэмжиж байгаа гишүүд гараа өргөнө үү.

Гишүүдийн олонхийн саналаар дэмжигдлээ.

Байнгын хорооноос  гарах санал, дүгнэлт Эдийн засгийн байнгын хороонд хүргүүлэхээр тогтов.

Уг асуудлыг 15 цаг 40 минутад хэлэлцэж дуусав.

Хоёр.Компанийн тухай хуулийн төслийн зарим зүйл, заалт хоорондоо болон мөрдөж байгаа хууль тогтоомжтой зөрчилдсөн эсэх тухай /санал,  дүгнэлтээ Эдийн засгийн байнгын хороонд хүргүүлнэ/
Хэлэлцэж буй асуудалтай холбогдуулан Хууль зүй, дотоод хэргийн яамны Хууль зүйн бодлогын газрын дарга Ц.Цолмон, Санхүүгийн зохицуулах хорооны дарга Д.Баярсайхан, тус хорооны даргын орон тооны бус зөвлөх Э.Ганбат, Хууль зүйн байнгын хорооны зөвлөх С.Энхбаяр, референт Г.Нямдэлгэр нар байлцав.

Уг асуудалтай холбогдуулан УИХ-ын гишүүн Д.Лүндээжанцан санал хэлж, Байнгын хорооны дарга Д.Одбаяр, УИХ-ын гишүүн Д.Балдан-Очир, Н.Ганбямба нар тайлбар хэлэв.

Д.Одбаяр:-Компанийн тухай хуулийн төслийн зарим зүйл, заалт хоорондоо болон мөрдөж байгаа хууль тогтоомжтой зөрчилдсөн эсэх тухай асуудлыг мэргэжилтнүүдээс бүрдсэн экспертийн групп байгуулаад гарсан дүгнэлтийг нь Хууль зүйн байнгын хороогоор хэлэлцье гэсэн зарчим дээр тохирч хойшлуулах саналыг дэмжиж байгаа гишүүд гараа өргөнө үү.

Гишүүдийн олонхийн саналаар дэмжигдлээ. /15 цаг 50 минут/
Гурав.Монгол Улсын эдийн засаг, нийгмийг 2012 онд хөгжүүлэх үндсэн чиглэл батлах тухай УИХ-ын тогтоолын төсөл /анхны  хэлэлцүүлэг, санал, дүгнэлтээ Эдийн засгийн байнгын хороонд хүргүүлнэ/
Хэлэлцэж буй асуудалтай холбогдуулан Хууль зүй, дотоод хэргийн яамны Хууль зүйн бодлогын газрын дарга Ц.Цолмон, Үндэсний хөгжил шинэтгэлийн хорооны дарга Ч.Хашчулуун, дэд дарга Л.Зориг, Хөгжлийн бодлого, стратеги төлөвлөлтийн газрын орлогч дарга Ж.Жаргалсайхан, мэргэжилтэн Ц.Базар, УИХ-ын Тамгын газрын Эрх зүй, хууль тогтоомжийн хэлтсийн зөвлөх С.Энхцэцэг, Хууль зүйн байнгын хорооны зөвлөх С.Энхбаяр, референт Б.Хонгорзул нар байлцав.

Тогтоолын төсөлтэй холбогдуулан УИХ-ын гишүүн Д.Лүндээжанцан, З.Энхболд нарын асуусан асуултад Хууль зүйн сайд Ц.Нямдорж, ажлын хэсгээс Ч.Хашчулуун, Л.Зоригт нар хариулж, тайлбар хийв.

УИХ-ын гишүүн Ц.Мөнх-Оргил санал хэлэв.

Д.Одбаяр:-УИХ-ын гишүүн Ц.Мөнх-Оргилын гаргасан хохирогчдын эрх ашгийг хамгаалахтай холбогдсон саналыг зарчмын хувьд дэмжье гэсэн саналыг дэмжиж байгаа гишүүд гараа өргөнө үү.

Гишүүдийн олонхийн саналаар дэмжигдлээ.

Байнгын хорооноос гарах санал, дүгнэлтийг Эдийн засгийн байнгын хороонд хүргүүлэхээр тогтов.

Хуралдаан 16 цаг 05 минутад өндөрлөв.
Тэмдэглэлтэй танилцсан:

ХУУЛЬ ЗҮЙН БАЙНГЫН 

ХОРООНЫ ДАРГА



 


Д.ОДБАЯР
Тэмдэглэл хөтөлсөн:

ХУРАЛДААНЫ ТЭМДЭГЛЭЛ 

ХӨТЛӨГЧ







Ц.НАРАНТУЯА

УИХ-ЫН 2011 ОНЫ ХАВРЫН ЭЭЛЖИТ ЧУУЛГАНЫ
ХУУЛЬ ЗҮЙН БАЙНГЫН ХОРООНЫ 6 ДУГААР САРЫН 14-НИЙ 
 ӨДРИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Хуралдаан 15 цаг 30 минутад эхлэв.
Д.Одбаяр:-Байнгын хорооны гишүүдийн амар амгаланг айлтгая. Ирц бүрдсэн учраас Байнгын хорооны хурлыг нээж байна. Хэлэлцэх асуудлыг танилцуулж, гишүүдээр батлуулъя. 

1.УИХ-ын гишүүн Баярсайхан, Балдан-Очир, Батсуурь, Бадамсүрэн, Бямбацогт, Зориг нарын өргөн мэдүүлсэн Зээлийн мэдүүлгийн  тухай хуулийн төслийг дагаж өргөн мэдүүлсэн Эрүүгийн хуульд нэмэлт оруулах тухай, Эд хөрөнгө өмчлөх эрх, түүнтэй холбоотой эд хөрөнгийн бусад эрхийн улсын бүртгэлийн тухай хуульд нэмэлт оруулах тухай хуулийн төслүүд анхны хэлэлцүүлэг
2.Компанийн тухай хуулийн төслийн зарим зүйл, заалт хоорондоо болон мөрдөж байгаа хууль тогтоомжтой зөрчилдсөн эсэх тухай санал, дүгнэлт Эдийн засгийн байнгын хороонд хүргүүлнэ.

3.Монгол Улсын эдийн засаг, нийгмийг 2012 онд хөгжүүлэх үндсэн чиглэл батлах тухай УИХ-ын тогтоолын төсөл,  анхны хэлэлцүүлэг, санал, дүгнэлтээ Эдийн засгийн байнгын хороонд хүргүүлнэ.

Энэ 3 асуудлыг хэлэлцэх нь зүйтэй гэж үзэж байгаа. Асуудал дээр саналтай хүн байна уу? Тэмүүжин гишүүн
Х.Тэмүүжин:-Хоёр юм байна. Нэг нь Хүний эрхийн дэд хорооны дүгнэлтийг яах вэ?

Хоёр дахь нь, Сонирхлын хуулийг өргөн барьсантай холбогдуулаад дагаад Авлигын хуульд нэмэлт, өөрчлөлт оруулах, Эрүүгийн хуульд нэмэлт оруулах, Төрийн албаны хуульд өөрчлөлт оруулах гээд 3 хууль байгаад байгаа юм. Төрийн байгуулалтын байнгын хороон дээр сонирхлын хуулиа хэлэлцэж байдаг. Тэгсэн чинь нөгөө дагаж явж байгаа Авлигын хуульд нэмэлт, өөрчлөлт оруулах болон Эрүүгийн хуульд нэмэлт, өөрчлөлт оруулах хоёр нь хэлэлцэгдэх юугүй болчихоод байна шүү дээ. Тэрнийг яах ёстой юм. Тэрнийг даргын зөвлөл дээр ч юмуу нэг юм ярихгүй бол цуг өргөн баригдчихсан байгаа 4 хуулийг хаа, гуяар нь салгаад хаячихсан. Тэгээд манайд л  харьяалагдах байх даа, тэр хоёр хууль нь эзэнгүй ингээд суугаад байгаа.
Д.Одбаяр:-Даргын зөвлөл дээр яриад дараа 7 хоногт ярья даа.

За ингээд асуудлаа баталлаа. Одоо Зээлийн мэдээллийн тухай хуулийн төслийн  хамт өргөн мэдүүлсэн Эрүүгийн хуульд нэмэлт оруулах тухай, эд хөрөнгө өмчлөх эрх, түүнтэй холбоотой эд хөрөнгийн бусад эрхийн улсын бүртгэлийн тухай хуульд нэмэлт оруулах тухай хуулийн төслүүдийн анхны хэлэлцүүлгийг хийх нь байна. Хэлэлцэж байгаа асуудалтай холбогдуулж асуулттай гишүүд. 

Ажлын хэсгийг төлөөлж Мөнх-Оргил гишүүн
Ц.Мөнх-Оргил:-УИХ-ын нэр бүхий гишүүдийн өргөн барьсан Зээлийн мэдээллийн тухай хуульд дагалдуулж Эрүүгийн хуульд нэмэлт оруулах тухай хуулийн төсөл орж ирсэн юм. Тэгээд Зээлийн мэдээллийн тухай хуулийг  хэлэлцэх ажлын хэсэг 3 удаагийн хурлаараа хуулийн төслийг анхны хэлэлцүүлэгт бэлтгээд Хууль зүйн байнгын хороонд Эрүүгийн  хуульд нэмэлт оруулах тухай хуулийн төслийг хууль санаачлагчид нь буцаая гэсэн саналыг оруулж байгаа юм. Дэмжих боломжгүй юм. Буцаая гэсэн саналыг оруулж байгаа юм.

Яагаад тэгж байгаа вэ гэхээр хууль санаачлагчдын өргөн барьсан 1563, 1564, 1565 гэсэн заалтууд нь одоогийн хүчин төгөлдөр мөрдөгдөж байгаа Эрүүгийн хуулийн 161, 164, 226, 227-р зүйлүүдтэй бүхэлдээ давхардаж байна гэж үзэж байгаа юм. Энэ саналыг Засгийн газарт ч гэсэн хуулийн төсөл санаачлагчид өгсөн саналаа өгөхдөө давхардаж байгаа учраас дэмжих боломжгүй гэсэн санал өгсөн юм байна лээ. Тийм учраас энэ Эрүүгийн хуульд нэмэлт оруулах саналыг буцаая гэсэн саналыг Эдийн засгийн байнгын хорооноос байгуулагдсан ажлын  хэсэг Хууль зүйн байнгын хороонд санал оруулж байна. Баярлалаа.
Д.Одбаяр:-Эрүүгийн  хууль. Хоёр дахь хуулийнх нь хувьд. Эд хөрөнгийн бусад эрхийн улсын бүртгэлийн тухай хуульд нэмэлт оруулах. Тэрнийгээ хэлэлцээд явах боломжтой юу? Ажлын хэсгээс Эрүүгийн хуульд  нэмэлт оруулах тухай хуулийг буцаая. 

Ц.Мөнх-Оргил:-Тэрнийг бол дэмжиж байгаа.

Д.Одбаяр:-Асуулттай гишүүд байна уу? алга байна. Үг хэлэх гишүүн байна уу? алга байна.

Ажлын хэсгээс оруулж ирсэн саналаар санал хураалт явуулж шийдэх нь байна. Тэгээд санал, дүгнэлтийг Эдийн засгийн байнгын хороонд шилжүүлэх юм байна.

Зээлийн мэдээллийн тухай хуулийн төслийн  хамт өргөн мэдүүлсэн Эрүүгийн хуульд нэмэлт оруулах тухай хуулийн төслийг төсөл санаачлагчид нь буцаах нь зүйтэй гэсэн томъёоллоор санал хураалгах гэж байна. Энэ саналыг дэмжье гэж байгаа гишүүд. 11-ээс 8. 

Зээлийн мэдээллийн тухай хуулийн төслийн  хамт өргөн мэдүүлсэн Эд хөрөнгө өмчлөх эрх, түүнтэй холбоотой эд хөрөнгийн бусад эрхийн улсын бүртгэлийн тухай хуульд нэмэлт оруулах тухай хуулийн төслийг дэмжье гэсэн томъёоллоор санал хураалгах гэж байна. Энэ саналыг дэмжье гэж байгаа гишүүд. 11-ээс 9. 

Ингээд энэ асуудлыг хэлэлцсэн тухай Байнгын хорооны санал, дүгнэлтийг Эдийн засгийн байнгын хороонд хүргүүлнэ.

Дараагийн асуудалдаа оръё. УИХ-аар хэлэлцэж байгаа Компанийн тухай хуулийн төслийн зарим зүйл, заалт хоорондоо болон мөрдөж байгаа хууль тогтоомжтой зөрчилдсөн эсэх тухай асуудлыг хэлэлцэх гэж байна. Энэ асуудлыг УИХ-ын гишүүн Ганбямба, Балдан-Очир нар УИХ-ын чуулганы хуралдааны дэгийн тухай хуулийн 23-р зүйлийн 23.2.2-т заасны дагуу Хууль зүйн байнгын хороонд ирүүлсэн. Бид нар энэ 23.2.2-ын дагуу энэ асуудлыг хэлэлцэж, дүгнэлтийг Эдийн засгийн байнгын хороонд хүргүүлнэ.

Энэнтэй холбогдуулаад асуулттай гишүүд байна уу? Лүндээжанцан дарга.

Д.Лүндээжанцан:-Би уншиж байна л даа. Хууль зүйн байнгын хороо бүхнийг мэдэгч биш л дээ. Тэгэхээр энэ Компанийн хууль их удаан явцтай, манай хүмүүс бас сайн ажиллаж байгаа, бас ч гэж олон удаа ажлын хэсэг нь хуралдаад тэгээд үнэхээр энэ Компанийн хуулийг алдаа мадаг багатай гаргая гэдэг бүх л зүйлийг нь нягталж үзэж байгааг нь би сайшааж байгаа юм. Энэ дээр би Байнгын хорооны даргаас асуухад энэ Компанийн хуулийн төслийн 3.5 дахь заалтын талаар манайхыг юмаа гаргаж өгөөчээ гэсэн. Ганбямба гишүүний бичиг ирсэн байна. Энэ улсуудын юмыг сонсчихоод, тэгээд өмнө нь ирсэн бичгэн дээр манайхан, Хууль зүйн байнгын хороо экспертиз хийгээд тэгээд ажиллаад бидэнд танилцуулсан юм байна уу? сая зээлийн сангийн хуулиар ажлын хэсэг саналаа хэлээд саналаа хураачихлаа шүү дээ. Түүнтэй адилхан. 

Хоёрдугаарт, төсөл дээр ингэдэг билүү, үгүй билүү, яадаг билээ? Одоогийн  хүчин төгөлдөр үйлчилж байгаа хуультай батлах гэж байгаа хууль зөрчих юм бол Хууль зүйн байнгын хороонд асуудал тавиад яахав гэдэг асуудлаа ярьдаг билүү, энэ талын юмыг тодруулаад өгмөөр байна.

Тэрнээс биш өнөөдөр яахав бид нар  тал талаасаа хэлэлцэж болно, анхны оршил  хэлэлцүүлэг хийчихээд тэгээд тал талаасаа Хууль зүйн байнгын хорооны гишүүд, Хууль зүйн байнгын хорооны гишүүд шууд л юм ороод ирэнгүүт л тэрэнд л дүгнэлтийг нь шууд гаргачихдаг тийм эрэмгий хүмүүс бид нар биш шүү дээ. Бүгдийг мэддэг улсууд биш учраас бас нэг жаахан бэлтгэл хэрэгтэй юм шиг санагдаад байгаа юм.
Д.Одбаяр:-Энэ өргөн барьсан, хэлэлцүүлгийн шатанд байгаа хуулийн төслийн зарим зүйл заалтууд хоорондоо болон эсвэл мөрдөж байгаа хууль тогтоомжтой зөрчилдсөн байна гэдэг асуудлыг миний мэдэхээр 2004 оноос хойш Хууль зүйн байнгын хороонд анх удаа орж ирж байгаа юм. Тийм учраас яг  ийм асуудлыг яаж хэлэлцэх вэ гэсэн тогтсон дэг байхгүй. Гэхдээ хуулийн заалт бол нэгдсэн хуралдааны эцсийн хэлэлцүүлэгт бэлтгэх явцад төслийн зарим зүйл заалт хоорондоо эсвэл мөрдөж байгаа хууль тогтоомжтой зөрчилдсөн нөхцөл байдал тогтоогдсон бол гэж байгаа юм. Тогтоогдсон бол. Тэгэхээр одоогоор энэ зөрчилдсөн нөхцөл байдал үүссэн байна гэдгийг тогтоосон зүйл ажлын хэсэг ажилласан зүйл байхгүй. Тэгэхээр одоо бид нар энийг шууд хэлэлцээд явах юмуу, шууд хэлэлцээд явлаа гэхэд бид нар энийг нь тогтоох уу? уг нь тогтоогдсон бөгөөд тэрний дараа харин Хууль зүйн байнгын хороо ийм санал, дүгнэлтийг дэмжсэн бол гэж байгаа юм.

Тэгэхээр ийм зүйл заалтууд хоорондоо зөрчилдсөн байна. Хүчин төгөлдөр байгаа хууль тогтоомжтой ингэж зөрчилтэй байна гэдгийг эхний удаа тогтоож байж манай Байнгын хороонд орж ирэх болчихоод байгаа байхгүй юу. Би тэгж ойлгож байгаа, хуулийн 23.2.2-ыг. Тэгэхээр ямархуу маягаар хэлэлцэх вэ, гишүүдтэйгээ ярих хэрэгтэй болж байгаа юм. Тогтсон дэг байхгүй.

Д.Лүндээжанцан:-Би асууя даа. Балдан-Очир оо, Ганбямба аа, энэ яаралтай хэрэгтэй байна уу, яг яаралтай 7 хоногийн хугацаа байвал Хууль зүйн байнгын хорооноос 3 гишүүнтэй ажлын хэсэг гараад энэ дээр нь ажиллаад тэгээд Хууль зүйн байнгын хороондоо танилцуулаад энэ нь ийм байна, энийг ингэх нь зүйтэй байна гэдэг юмаа Эдийн засгийн байнгын хороонд өгчихмөөр байна. Өнөөдөр шууд бид нар нэг л бэлтгэл муудаад байна.

Д.Балдан-Очир:-Аль болох гарч байгаа хууль, амь нас бөхтэй, урд удаан байх энэ талаасаа. Ер нь Компанийн тухай хуулийн шинэчилсэн найруулгын 6.6, 6.7 олон улсын алтан дүрэм байгаа юм. Бизнес эрхэлдэг компанийн хэлбэр бол хариуцлагаараа л ялгагддаг. Дэлхий бол компани гэхээр зэрэг хоршоо юмуу нөхөрлөл юмуу гээд компани гэвэл. Энэ компани хэр зэрэг хөрөнгөтэй юм, тэрүүгээрээ бусдын өмнө хариуцлага хүлээх юмаа гэсэн л ийм ойлголттой байдаг. Тэгэхээр толгой компани байна уу, охин компани байна уу, ялгаа байхгүй тус тусдаа компани учраас өөрийнхөө дүрмийн сан, хөрөнгийн хүрээнд л хариуцлага хүлээдэг юм л даа. Энэ алтан дүрэм зөрчигдөөд сүүлдээ толгой компани нь, охин компанийхаа юмыг хариуцах гээд, охин компани нь толгой компани ч байдаг юмуу. Тэгвэл ерөнхийдөө жаахан бас, бид нар чинь зах зээлийн харилцаанд ороод 20-иод жил болчихсон. Нэлээн бас төлөвшил олж байгаа зах зээлийн эдийн засаг ч төлөвшлөө олоод,  хувийн сектор өндөр хөгжчихсөн. Ер нь манай Улсын бага хуралд анх гарсан Аж ахуйн нэгжийн тухай хууль, хамгийн сүүлд 1999 онд гарсан Компанийн тухай хууль бол өнөөдөр бас дажгүй ажил үүргээ биелүүлээд явж байгаа.

Харин цаашдаа төгөлдөржүүлэх, ялангуяа зах зээл, үнэт цаастай холбогдуулж харилцааг улам гүнзгийрүүлж зохицуулах ийм л юм байгаа. Цаашдаа ийм практик тогтож магадгүй л юм байна л даа. Яагаад гэвэл манай гол бодлого, мэргэжлийн хороо, 7 хоног хүлээхэд амьдрал зогсчих гээд байгаа юмуу, энээ тэрээ юм байхгүй бөгөөд хуучин компанийн хууль бол хийгээд явж байгаа. Хуучин хууль үүргээ биелүүлээд явж байгаа.

Тийм учраас заавал өнөөдөр танай Байнгын хорооны хуралдааны дэгийг зөрчөөд ч байгаа юмуу, ерөөсөө дэг байхгүй болчихоод байна л даа. Тийм учраас мэргэжлийн бодлого барьдаг Байнгын хороо энэ дээрээ тусгай ажлын хэсэг юмуу эксперт гаргаад, дүнгээ гаргаад ингээд өгчихвөл 7 хоногийн наана цаана бол ерөөсөө энд цаанаа ажил хохирчихсон ч юмуу, энэ хуульгүйгээс болоод амьдрал явахгүй юм байхгүй бөгөөд одоо үйлчилж байгаа Компанийн тухай хууль бол сайн харилцаагаа зохицуулаад явж байгаа.
Н.Ганбямба:-Өмчлөх эрхийг зөвхөн хуулиар зохицуулна гэдэг зарчмыг баримталж энэ асуудлыг хуульд нийцэхгүй гээд байгаа юм. Яагаад гэвэл би 2002 онд Их Хурлын нэрийн өмнөөс Цэцэд очиж маргаанд, Үндсэндээ Их Хурлын шийдвэр унасан л даа. Яагаад гэвэл өмчлөх эрхийн өчүүхэн хэсэг нь саналын эрх байдаг. Саналын эрхийг хуулиар зохицуулсангүй гэдэг юугаар Их Хурлын шийдвэрийг хүчингүй болгож байсан. Тийм учраас дүрмээр биш хуулиар энэ захиран зарцуулах эрхийг чинь хуулиар шийднэ гэдэг л ийм л зарчмыг яриад байгаа юм.

Д.Одбаяр:-Тэгвэл ажлын хэсэг байгуулах уу? тэгэхгүй бол яахав бид нар хэлэлцээд явлаа гэхэд тэртээ тэргүй энэ хуулийн заалт маань өөрөө тогтоогдсон эсэх тухай асуудал Байнгын хороонд орж ирэх юм байна л даа. Тэгэхээр нэг ажлын хэсэг байна гэсэн үг байна. Тэд маань ажиллах нь байна. Бид ингэж үзэж байна гэсэн саналын томъёололтой Байнгын хороонд ирж байж санал хураалт явагдах юм байна. Дэмжих, үгүй  ийм томъёоллоор. Тэгэхээр ажлын хэсэг байгуулъя гэсэн ийм хувилбар дээр буух юм байна л даа. Бид нар чинь тогтсон дэггүй л юм яриад байгаа шүү дээ. Тэгэхдээ энэ хуулийнхаа заалтын хүрээнд. Тэгвэл яахав?
Д.Лүндээжанцан:-Бид нар ороод ч яадаг юм байгаа юм. Ийм байна шүү дээ. Их Хурлын Тамгын газрын хуулийн хэлтсээс ороод, Хууль зүйн яамнаас ороод, Санхүүгийн хорооноос ороод өөр орчихмоор газар байна уу? хөндлөнгийн шинжээч гэж аж ахуй, иргэний эрх зүйн мэргэжилтэн хүн байвал оруулаад ингээд 4, 5 хүнтэй, энэ дээр нэг дүгнэлт гаргаад өгөөчээ гэж.

Д.Одбаяр:-Тэгвэл ажлын хэсэг байгуулах тийм шийдвэр гарахгүй, Байнгын хорооноосоо тодорхой хүмүүст хандъя. Тэгээд ажлын хэсэг хэлбэрт оруулж өгөөчээ гэдгийг хуулийн хэлтсээсээ хүсэх үү?

Д.Лүндээжанцан:-Тэгье. Тэрнээс энд тэрнийг оруулна, энийг оруулна гээд санал гаргаад байх хэрэггүй шүү дээ.

Ц.Мөнх-Оргил:-Байнгын хорооноосоо ажлын хэсэг, экспертүүдийн ажлын  хэсэг гаргая гэсэн шийдвэрээ гаргаад тохироод яг хэн хэнийг оруулах вэ гэдгийг Байнгын хорооны дарга та өөрөө мэдээд ажлын журмаар зохицуулчих, зохион байгуулалтын асуудлаа. 

Д.Одбаяр:-Тэрэн дээр Баярсайхан даргын юмыг нэмж оруулах нь байна шүү дээ. Та нар Байнгын хороо руу хандах нь байна шүү дээ.

За тэгвэл Компанийн хуулийн заалттай холбогдсон хэд хэдэн асуудал байгаа юм. Ганбямба, Балдан-Очир гишүүнээс тавьж байгаа. Мөн Санхүүгийн зохицуулах хорооноос тавьж байгаа асуудлууд байгаа. Эд нарыг бүгдийг нь мэргэжилтнүүдээс бүрдсэн экспертийн групп байгуулаад түүний дараа Байнгын хороогоор гарсан дүгнэлтийг нь хэлэлцье гэсэн ийм зарчим дээр тохирох уу? за тэгье. 11-ээс 11.

Д.Лүндээжанцан:-Эдийн засгийн байнгын хороо хойшилж байх хэрэгтэй шүү гэдгийг нь бас хэлээрэй.

Д.Одбаяр:-За баярлалаа. Энэ асуудлыг ингээд шийдлээ. Ганбямба, Балдан-Очир гишүүн болон бусад хүмүүст баярлалаа. 

Дараагийн асуудал. Монгол Улсын эдийн засаг, нийгмийг 2012 онд хөгжүүлэх үндсэн чиглэл батлах тухай УИХ-ын тогтоолын төсөл, анхны  хэлэлцүүлэг хийнэ.
Хэлэлцэх асуудалтай холбогдуулаад ажлын хэсэг Нямдорж сайд, Цолмон-Хууль зүй, дотоод хэргийн яамны Хууль зүйн бодлогын газрын дарга, Хашчулуун-Үндэсний хөгжил, шинэтгэлийн хорооны дарга, Зориг-дэд дарга, Жаргалсайхан-Хөгжлийн бодлого, стратеги төлөвлөлтийн газрын орлогч дарга, Базар-Салбарын хөгжил, хөрөнгө оруулалтын нэгдсэн бодлогын газрын мэргэжилтэн. Ийм бүрэлдэхүүнтэй ажлын хэсэг орж ирсэн байна.
Хэлэлцэж байгаа асуудалтай холбогдуулаад асуулттай гишүүд байна уу?  Лүндээжанцан дарга
Д.Лүндээжанцан:-Цагдаагийн кобон гэж бий шүү дээ. Одоо яах вэ хууль эрх зүйн орчин нийлэх юмнуудыг жич ярилгүй яахав. Цагдаагийн кобон гээд сумдуудаар байгуулж байгаагаа энэ 2012 онд Монгол Улсын хэмжээнд дуусгаж чадах уу, үгүй юу гэдэг нэг ийм асуулт байна. Хүмүүс их асуух юм. Үндсэн чиглэлд суулгаж өгөх боломж байна уу? Дуусгая. Одоо энэ чинь нэлээн олон жил үргэлжлээд жилд... одоо ер нь дуусч байна уу?

Д.Одбаяр:-Нямдорж сайд

Ц.Нямдорж:-Одоо талдаа ч ороогүй байна л даа. Ерөнхийдөө Их Хурлаас баталж өгсөн төсвийн хүрээнд л явж байгаа. Олон олон асуудал шийдвэрлэх ийм шаардлага байгаа учраас бүгдийг нь дуусгахад хэцүү. Ер нь Засгийн газрын мөрийн хөтөлбөрт шийдвэрлэж дуусгана гэсэн үгтэй орчихсон юм л даа. Одоо 140-өөд сум болчихоод байдаг. Цаад талд нь 200-гаад сум байдаг. Энэ жил ямар ч байсан хэд болж байгаа билээ, бас 40-өөд юм байгаа. Тэгэхийн цагт 180 гараад явчих байх. Тэгээд цаашаа жил жилээр явуулна даа. Нэг үеийг бодвол яахав дээ аймаг, аймаг жилдээ 2-3 орчим кобон баригдаад байгаа. 2003 онд Баянчандманиар эхэлсэн юм байгаа юм. Явцын дунд ямар нөхцөл байдал  гарах нь вэ гэдгийг харахаар л тооцож байна л даа. 

Сая Засгийн газрын хуралдаанд цагдаагийн байгууллагын талаар авах арга хэмжээний тухай тогтоол оруулж батлуулсан. Нийт дүнгээрээ 20 орчим тэрбум төгрөгний өртөгтэй ийм шийдвэр, 3.5 орчим тэрбум төгрөгнийх нь асуудлыг энэ жил тусгай хэрэгслийнх нь асуудлыг бүтэн шийдвэрлээд үлдсэнийг нь 2012 оны төсөв зохиох үед санал оруулж ирнэ гэсэн 16 орчим тэрбум төгрөгний асуудал байгаа. Энийг бас гишүүдэд асуулттай холбогдуулаад хэлчихье гэж бодож байна. Тэгэхдээ энэ  16 тэрбум төгрөгөн дотор кобоны асуудал орохгүй. Өөр асуудлууд оруулъя гэж байгаа юм. Кобоныг 42-оор энэ жил зүтгүүлчихээд, хэлэлцүүлгийн явцад ямар бололцоо гарах нь уу. Уг нь шийдээд өгвөл сайн л байна. Даанч засгийн карманд байгаа мөнгөний асуудал бас олон олон асуудал шийдэж байгаа учраас төвөгтэй байна л даа. Асуудал энд л байна. Тэрнээс мөнгийг нь нэг жил өгчих юм бол ер нь дуусгачихмаар юм байна лээ шүү.

Сая би нэг яваад ирсэн. 1 кобоныг 30-аад хүн гаргаад өдөр шөнөгүй ажиллуулсан чинь 21 хоногт бариад дуусгачихаж байна гэж байна лээ шүү дээ. Тэгэхээр тендерийг сайн шалгаруулаад найдвартай компаниуд оруулаад мөнгө нь байгаа бол нэг жилд ард нь гарах л юм байна лээ.

Д.Одбаяр:-Энхболд гишүүн
З.Энхболд:-Хууль зүй, дотоод хэргийн салбарын бүсийн давтан сургалтын төвүүд гэж юу яриад байна. Нэгийг барина гэсэн байх юм. 

Эрх зүйн мэдээллийн сүлжээ, сангийн ашиглалтыг сайжруулна, батлагдсан хууль тогтоомжийг төв орон нутагт цаг алдалгүй хүргэх, захиалагчдын тооны хүсэлт 1000 хүн 32000 гээд байх юм. Энэ одоо Төрийн мэдээлэл захиалахыг ярьж байна уу, юу ярьж байгааг тайлбарлаж өгөөч. 17.2 болон 18.1 дээр байна.

Д.Одбаяр:-Хашчулуун дарга

Ч.Хашчулуун:-17.2-т хууль сахиулах байгууллагын алба хаагчдын мэргэжлийн ур чадварыг дээшлүүлэх, хөтөлбөр боловсруулж, сургалтын материаллаг баазыг сайжруулах ийм арга хэмжээ байгаа юм. Энэний хүрээнд бүсийн давтан сургалтын төвүүдийг байгуулж, нэг төвийг байгуулж сургалтын тогтолцоог бий болгоно гэсэн ийм ажил төлөвлөгдөж байгаа юм. Тэгэхээр энэ бол Шүүхийн шийдвэр гүйцэтгэх байгууллагын албан хаагчдын нэгдсэн сургалтын төвийг бий болгож, энэ дээр техник, тоног төхөөрөмжөөр хангагдсанаараа албан бэлэн байдал, ажилтнуудын ажил үүргээ гүйцэтгэх мэргэжлийн ур чадвар дээшлэнэ гэсэн ийм арга хэмжээ байгаа юм.
18.1-тэй холбоотой асуулт байсан. Эрх зүйн сурталчилгааны дунд хугацааны хөтөлбөр гэж байгаа. Үүний хүрээнд Хууль зүй, дотоод хэргийн сайдын 2010 оны 88-р тушаалаар баталсан эрх зүйн сурталчилгаа, мэдээллийн ажлыг эрчимжүүлэх, сайжруулах зорилгоор эрх зүйн мэдээллийн нэгдсэн сүлжээ буюу www.legoninfo.mn гэсэн тийм сайт байгуулаад, дээрээс нь Хууль зүйн мэдээлэл сэтгүүлийг гаргаж байгаа. Монгол Улсын хүчин төгөлдөр хуулиудын эмхтгэлийг мөн олон нийтэд түгээх, олон нийтийн мэдээллийн  хэрэгслээр түлхүү сурталчлах, иргэдэд хүргэх ийм зорилт тавигдаж байгаа юм. Одоогийн байдлаар жилд 500 мянга орчим хүн уг сайтаар үйлчлүүлж байдаг. 

Сургалт, сурталчилгаа хийгдсэнээр хэрэглэгчдийн тоог 600 мянгад хүргэх боломжтой болно. Энэ бол улсын өнцөг болгоноос энэ хуулиа үзэж танилцаж, биелэлтийг нь хэрэгжүүлэх ийм бололцоо үүсч байгаа юм. Ингэснээр иргэд батлагдсан хууль тогтоомжийг хаанаас хэрхэн шуурхай олж үзэх ийм боломжтой болно. Нэгдсэн сүлжээний ашиглалт ч  тэр хэмжээгээр дээшлэнэ гэж үзэж байгаа юм. Хууль зүйн мэдээ сэтгүүл бол 10 хоногт 1 удаа 1 дугаар гарч байгаа. Одоо 800 хэрэглэгч захиалж байгаа бөгөөд энэ тоог 900 болгосноор бас хэрэглэгчдийн тоог нэмэгдүүлнэ. Хууль зүйн мэдээлэл сэтгүүлийн захиалга хэрэглэгчдийн тоо нэмэгдсэнээр иргэдийн эрх зүйн мэдлэг нэмэгдэхээр ийм ажил төлөвлөж байгаа юм.

З.Энхболд:-32000 гэдэг чинь юу юм гэж асуухаар мянган юм ярьчих юм. Хүн асуулт асууж байхад анхаардаггүй юмуу? 32000 чинь юу юм бэ? улсын төсвийн мөнгөөр хэнд үнэгүй захиалж өгөх гээд байгаа юм.

Л.Зоригт:-32000 хэрэглэгчтэй болно гэсэн ийм зорилт тавьж байгаа. Хууль зүйн мэдээлэл сэтгүүлийг. Мөнгө нь мөн бас энэ хууль зүйн мэдээлэл сэтгүүлийг нэгэнтээ орон нутагт хүргэж байгаа, хэрэглэгчид хүргэж байгаа учраас бас төсвөөс тодорхой хэмжээний мөнгө тавьсан байгаа.
З.Энхболд:-Өөрсдөө захиалаад авч болдоггүй, заавал улсын төсвөөс сэтгүүл захиалж өгөх ямар хэрэг байгаа юм?

Ц.Нямдорж:-Энхболд гишүүний асуулттай холбогдуулж хоёр тодруулах зүйл байна. Нэг нь бүсийн сургалтын төв гэж юм байна шүү дээ, тэр энэ баруун бүс гэдэг ч юмуу, хангайнх ч гэдэг ч юмуу, тийм байдлаар нэг сургалтын төвүүд байгуулаад тэрэндээ хуульчдыг тасралтгүй сургалтанд хамруулах ажлыг үе шаттайгаар зохион байгуулна гэсэн ийм юм гаднын жижигхэн төсөлтэй хамтраад хөөцөлдөөд явж байгаа юм. Ерөнхийдөө хуучин байшин аваад засахыг үгүйсгэхгүй. Ямар ч байсан тийм хуульчдыг тасралтгүй сургалтанд явуулдаг юмтай болъё гэсэн тийм чиглэл байгаа. Төрийн мэдээлэл сэтгүүл элдэв юмны тухайд бол засаг өөрөө мөнгө гаргаж байж жаахан хүний тоог нь нэмэгдүүлэхгүй бол захиалагчийг нь тодорхой хэмжээнд. Одоо бол хуулийн чиглэлийн ийм сэтгүүл өөрийнхөө мөнгөөр захиалдаг хүн үнэндээ бага шүү дээ. Манай энэ хүрээлэн юм гаргадаг юм.
З.Энхболд:-Төрийн мэдээлэл Их Хурлын сэтгүүл байх. Хууль зүйн мэдээлэл гэхээрээ яамных байна уу? хоёр юм захиалах хэрэг байгаа юмуу? Нэгийг нь явуулж байж болдоггүй юмуу?
Д.Одбаяр:-Нэгэн дээр нь хууль, нөгөөдөх дээр нь баахан дүрэм, журмууд, салбарын юмнууд байгаа.

Ц.Нямдорж:-Төрийн мэдээлэл дээр гардаг юмнууд чинь зөвхөн Их Хурлын хууль, Засгийн газрын тогтоол, Дээд шүүхийн тогтоол гэсэн хэмжээнд гардаг юм. Хууль зүйн мэдээлэл дээр болохоор элдэв хуулийн дагуу гарсан дүрэм, журам байна шүү дээ. Энэ бүх юм гардаг байхгүй юу. Жишээ нь, яг өнөөдрийн байдлаар 1100 орчим хэм хэмжээ тогтоосон акт Монголд үйлчилж байна л даа. Энэнээс 700 орчим нь байна уу даа, сайд нарынх. 400 гарантай нь агентлагийн дарга нарынх. Би агентлагийнхыг андуурсан байж мэднэ шүү. 100 гарантай нь бол  аймаг, нийслэлийн Засаг даргын нийтээр  дагаж мөрдүүлэх хэм хэмжээ тогтоосон эрхийн актууд байдаг юм л даа. Ийм юмнууд энэ Хууль зүйн мэдээлэл сэтгүүл дээр гарч байж албан ёсных болдог. Энэ дээр хэвлэгдсэн тохиолдолд хүчинтэйд тооцож хэрэглэдэг барьдаг, ийм дотоод дүрэм журамтай.

Өөрөөр хэлбэл, маш товчхоноор ярих юм бол хуулийн үргэлжлэл тэнд явж байгаа учраас энэ Хууль зүйн мэдээлэл сэтгүүлийг Төрийн мэдээлэл сэтгүүлийн үргэлжлэл гэж үзэж болно. Ийм юм байгаа учраас наадахыг чинь одоо чинь хэм хэмжээ тогтоосон актыг нь байтугай хуулиа мэддэг хүн цөөхөн, захиалдаг хүн цөөхөн болчихоод төвөгтэй байгаа. Учир начир нь тэнд. Ингээд 820-иод хууль, 110 гаруй эрхийн акт гэх юм бол Монголын хууль тогтоомж, түүнийг дагаж гарсан нийтээр  тогтоосон дагаж мөрдөх хэм хэмжээ тогтоосон акт энэ хуультайгаа нийлэхээр 2000 орчим хүчинтэй юм яваад улсын хэмжээний нийт эрх зүйн зохицуулалтын бааз болоод байгаа байхгүй юу. Тэр өөрийн чинь асуудаг сайтын чадавхийг нэмэгдүүлнэ гэдэг бол эд нарыг л тэрэнд оруулж болно. 

Д.Одбаяр:-Мөнх-Оргил гишүүн
Ц.Мөнх-Оргил:-Санал хэлэх гэсэн юм. Төрийн үйлчилгээ, засаглал, эрх зүйн шинэчлэл гэсэн 5-р бүлэг дээр 17-р зорилт, 18-р зорилт хоёрын хооронд дундуур нь шинээр 18-р зорилт болгоод гэмт хэргийн улмаас хохирогчдын эрх ашгийг хамгаалах асуудал дээр ихээхэн дорвитой ажил хийнэ гэдэг юмуу, чанаржуулна гэсэн заалтыг нэмж оруулаад Үндсэн чиглэлд нэг том зорилт болгож оруулбал яасан юм бэ. Ноднин жил Их Хурлаас багагүй ажил хийсэн шүү дээ. Хууль эрх зүйн орчныг нь бүрдүүлээд Засгийн газрын тусгай сангийн хуулинд нэмэлт оруулаад хохирогчдод тусгай сан байгуулаад эхэлчихсэн байж байгаа. Төсвийн тодотголоор мөнгө суух ёстой юм. Тэгээд тодотгол хийгдэхгүй бол мөнгө суухгүй юм шиг байна л даа. Энэ дээр хэдэн төгрөг оруулаад гэмт хэргийн улмаас хохирсон иргэдэд дэмжлэг туслалцаа үзүүлэх, зөвхөн мөнгөөр дэмжих биш, бас тэр нэг сэтгэл зүйн дэмжлэг туслалцаа үзүүлдэг, хөрөнгө, мөнгөөр тусалдаг энэ үйлчилгээг нэвтрүүлээд эхэлбэл яасан юм бэ гэсэн нэг санаа байна.

Хоёрт, удахгүй Их Хурлаар батлагдах байх гэж бодож байна. Жолоочийн хариуцлагын албан журмын даатгалын хууль хүчин төгөлдөр болно гэхээр бас хохирогчид тус болох томоохон ажил болох юм байгаа юм. Энэний дараа еще ямар арга хэмжээнүүд байна, ганц нэг арга хэмжээнүүдийг нэмж тусгаад ер нь 2012 оноос эхлээд гэмт хэргийн улмаас хохирсон иргэдэд төрөөс үзүүлэх дэмжлэг туслалцаан дээр тийм дорвитойхон ахиц гаргасан жил болговол яасан юм бэ, шинэ зорилт нэмж оруулъя гэсэн саналтай байна. Томъёоллыг нь бичээд өгчихье.
Д.Одбаяр:-Саналын томъёоллоор санал хураах боломжтой. Гишүүд асуулт асууж, санал хэлж дууслаа. Томъёоллоо явуулбал одоо санал хураалгалаа. Саяны санаагаар нь хураагаад дэмжье гэдэг томъёоллоор хураагаад, дараа нь найруулаад хийчих үү? 
За тэгвэл саяны энэ хохирогчдын эрх ашгийг хамгаалахтай холбогдуулан Мөнх-Оргил гишүүний гаргасан саналыг зарчмын хувьд дэмжье гэсэн томъёоллоор санал хураалгах гэж байна. 12-оос 11.

Байнгын хороо Үндсэн чиглэлтэй холбоотой санал, дүгнэлтээ Эдийн засгийн байнгын хороонд хүргүүлнэ. 

Ингээд өнөөдөр хэлэлцэх асуудал дууслаа, гишүүдэд баярлалаа.

Соронзон хальснаас буулгасан:

ХУРАЛДААНЫ ТЭМДЭГЛЭЛ

ХӨТЛӨГЧ

